
Marréveshja e 27 Shkurtit duhet lexuar si
dicka mes ideales dhe té mundshmes, si njé
hap drejt normalizimit t& métejshém té
marrédhénieve midis Kosovés dhe Serbisé.

%

Marréveshja synon normalizimin e
métejshém t& marrédhénieve ndérmjet
Kosovés dhe Serbisé, e jo pérmbyllien e
konfliktit. Palét do té vazhdojné procesin e
dialogut t& udhéhequr nga BE, i cili do t&
COjé Né njé marréveshje ligjérisht té
detyrueshme pér normalizimin e ploté té
marrédhénieve té tyre.

Moskundérshtimi i Kosovés nga Serbia né
ushtrimin e aktivitetit té saj si subjekt i sé
drejtés ndérkombétare nénkupton
njohjen e shtetésisé sé saj né heshtje, qé
né té drejtén ndérkombétare njihet si
acquiescence.

Negociatat e 27 Shkurtit ndérmjet Kosovés dhe Serbisé né
Bruksel pérfunduan me arritien e njé marréveshjeje té
propozuar nga BE-ja, pér rrugén drejt normalizimit
ndérmjet Kosovés dhe Serbisé. Opinioni publik, megjithaté,
ka nevojé pér mé shumé qartési né lidhje me cfaré
konkretisht éshté réné dakord né kété marréveshje, e cila
ende nuk ka nénshkrimet e paléve. Qéndrimet e
Kryeministrit t& Kosovés dhe Presidentit té Serbisé, vijojné
1é jené té ndryshme, pérsa i pérket pérmbaijtjes dhe radhés
sé zbatimit té angazhimeve.

Né mungesé té aneksit dhe mekanizmit té zbatimit té késaj
marréveshje, ajo gé dihet pér momentin éshté se
Kryeministri Kurti dhe Presidenti Vucic jané pajtuar gé
bisedimet e métejshme pér propozimin e BE-sé pér
normalizimin e marrédhénieve nuk jané té nevojshme. Por,
ato do té pérgendrohen tek ményra dhe mekanizmi
garantues i zbatimit té marréveshjes sé pranuar. Fillimisht
pérmes “diplomacisé fluturuese” té emisaréve special, dhe
mé pas né takimin e radhés té Ohrit, gé pritet té zhvillohet
mé 18 Mars.

Egon Bahr, hartues i Ostpolitik sé& promovuar nga kancelari
i Gjermanisé Peréndimore Willy Brandt, pér té cilin ai
shérbeu si Sekretar Shteti né Kancelari, dhe njé figuré kyce
né seancat e negociatave té shumta midis Gjermanisé
Peréndimore dhe Lindore, por edhe mes Gjermanisé
Peréndimore dhe Bashkimit Sovjetik, thoshte se “nuk ka
marréveshje gé i jep dicka vec njérés palé”.

Né kété kuptim, marréveshja e 27 Shkurtit duhet lexuar si
dicka mes ideales dhe té mundshmes, si njé¢ hap drejt
normalizimit té métejshém té marrédhénieve midis
Kosovés dhe Serbisé. Menjéheré pas pérfundimit té
negociatave, teksti i marréveshjes u publikua né fagen
zyrtare té BE-sé. Né themel té marrévevshjes géndron
simetria dhe ndérsjellésia né ndértimin e raporteve mes
Kosovés dhe Serbisg, té cilat duhet té jené té mira e té
bazuara né té drejta té barabarta. Té dyja palét

angazhohen té respektojné integritetin territorial té
njéra-tjetrés, té njohin dokumentet dhe simbolet
shtetérore, duke pérfshiré pasaportat, diplomat, targat
dhe vulat doganore.

Referimi i marréveshjes né Kartén e OKB-sé éshté
sinjifikativ, pér shkak té dhunimit té rendit ndérkombétar
nga Rusia né Ukrainé. Mé posacérisht, palét angazhohen
té udhéhigen nga géllimet dhe parimet e Kartés sé OKB-sé,
gé kané lidhje me baraziné sovrane té shteteve,
respektimin e pavarésisé, integritetit territorial té tyre dhe
té drejtén pér vetévendosje.

Sipas marréveshjes, palét jané pajtuar pér té kémbyer
misionet diplomatike, respektivisht né Prishtiné dhe
Beograd. Asnjéra nga palét nuk mund té pérfagésojé
tjetrén né sferén ndérkombétare, apo té veprojé né emér
té saj. Gjithashtu, Serbia angazhohet se nuk do té
kundérshtojé anétarésimin e Kosovés né asnjé organizaté
ndérkombétare. Asnjéra palé nuk do té bllokojé apo
inkurajojé aktorét e tjeré gé té bllokojné pérparimin e palés
tjetér gjaté rrugés pér né BE.

Angazhimi i mésipérm do té testohet né praktiké kété
pranveré. Kosova po kérkon té anétarésohet né Késhillin e
Europés. Gijithashtu, ajo ka paraqgitur aplikimin pér
anétarésim né Bashkimin Europian. Shtetet anétare té
BE-sé duhet té gjejné mirékuptim né ményré gé té fillojé
procedura pér shqyrtimin e aplikimit té Kosovés. Né té dyja
rastet, Serbia ka punuar né rrugé diplomatike pér té
penguar ¢do pérparim né kété drejtim.

Marréveshja e 27 Shkurtit synon normalizimin e
métejshém té marrédhénieve ndérmjet Kosovés dhe
Serbisé, e jo pérmbyllien e konfliktit. Té dyja palét do té
vazhdojné procesin e dialogut té udhéhequr nga BE, i cili
do té ¢ojé né njé marréveshje ligjérisht t& detyrueshme pér
normalizimin e ploté t& marrédhénieve té tyre.

Njé element i réndésishém i marrévéshjes ka lidhje me té
drejtat dhe vetadministrimin e komunitetit serb né Kosové,
ku parashihet mundésia pér financim nga Serbia dhe



krijimi i njé linje komunikimi direkt mes komunitetit serb
dhe qeverisé sé Kosovés. Né té njejtén kohé, palét
konfirmojné detyrimin  pér té zbatuar té gjitha
marréveshjet e méparshme té arritura né 2013-én dhe
2015-én, ku éshté réné dakord pér formimin e Bashkésisé
té  Komunave me shumicé Serbe né Kosové.

Sikurse dihet, Gjykata Kushtetuese e Kosovés né rrézimin
gé i ka béré marréveshjes sé méparshme né lidhje me
Bashkésiné e Komunave me shumicé Serbe ka pércaktuar
edhe “linjat e kuge” apo “perimetrin e sigurisé” gé duhet
respektuar né kété drejtim. Kosova mund ta projektojé
vizionin e saj pér Bashkésiné e Komunave me shumicé
Serbe, né pérputhje té ploté me Kushtetutén dhe
legjislacionin né fugi, duke iu referuar shembujve té miré
ndérkombétar, gé nuk bazohen tek “territorializimi i té
drejtave”.

Késhilli i Pérbashkét i Bashkive né Kroaci éshté njé model
pér t'u ndjekur, duke gené se i ka siguruar pakicés serbe
pérfshirje dhe integrim né jetén politike. Né dallim nga
modeli i “Republikés Srpska” né Bosnje Hercegoving, i cili
pengon funksionimin normal té shtetit. Pér mé tepér,
modeli i “territorializimit té té drejtave”, i sanksionuar né
Marréveshjen e Daytonit gé i dha fund gjakderdhjes né
Bosnje Hercegoving, éshté kundérshtuar nga Gjykata
Europiane e té& Drejtave t& Njeriut, si njé model
diskriminues gé vjen né kundérshtim me Konventén
Europiane té té Drejtave té Njeriut.

Sipas marréveshjes Kosova dhe Serbia bien dakord té
thellojné bashképunimin né fushat e ekonomisé, shkencés
dhe  teknologjisé,  transportit  dhe  ndérlidhjes,
bashképunimit gjygésor dhe shtréngimit té ligjit, postave
dhe telekomunikacionit, shéndetésisé, kulturés, fesé,
sportit, mbrojtjes sé mjedisit, personave té zhdukur dhe
atyre té zhvendosur, népérmjet lidhjes s& marréveshjeve
specifike.

Marréveshja, pér té cilén palét nuk do té negociojné mé,
fugizon shtetésiné e Kosovés dhe mund té konsiderohet
edhe si njé njohje implicite e Kosovés nga ana e Serbisé.
Shumé elementé té marréveshjes  mbéshtesin  kété
vlerésim.  Pér shembull, zhvillimi i marrédhénieve té
fginjésisé sé miré, respektimi i integritetit territorial dhe
mosndryshimi i kufijve, njohja e simboleve shtetérore, e
dokumenteve té tilla si pasaportat, targat, diplomat dhe
vulat doganore. Gjithashtu, hapja e misioneve diplomatike,
respektivisht né Prishtiné dhe Beograd, e pérforcon idené e
njohjes né heshtje.

Marréveshja parashikon se palét do t'i zgjidhin té gjitha

mosmarréveshjet e tyre vetém me mjete pagésore, né
respekt té zbatimit t& parimeve t& s& drejtés
ndérkombétare gé e ndalon kércénimin apo pérdorimin e
forcés. Serbia ndérkombétarisht heq doré nga Kosova si
pjesé e saj duke u pajtuar se jané dy subjekte té ndara né
pérfagésim ndérkombétar dhe angazhohet pér t& mos e
penguar anétarésimin e Kosovés né organizatat
ndérkombétare. Moskundérshtimi i Kosovés nga Serbia né
ushtrimin e aktivitetit té saj si subjekt i sé& drejtés
ndérkombétare nénkupton njohjen e shtetésisé sé saj né
heshtje, gqé& né té& drejtén ndérkombétare njihet si
acquiescence.

Ndonése shumécka do té varet nga aneksi dhe mekanizmi
i zbatimit t& marréveshjes, 27 Shkurti shénon njé hap
cilésor, duke gené se nga vera e kaluar situata ka gené
shpesh konfliktuale.

Pushtimi i Ukrainés nga ana e Rusisé ka hedhur drité mbi
¢éshtjet e pazgjidhura politike dhe krisjet edhe né Ballkanin
Peréndimor. Rajoni nuk éshté né rrezik té njé sulmi té
drejtpérdrejt nga Rusia. Por mbetet shgetésues kapaciteti i
Moskeés pér té shfrytézuar konfliktet e papérfunduara dhe
pér té ndezur fitilat e destabilitetit. Sikundér nuk duhen
nénvlerésuar efektet ekonomike té luftés.

Epigendra e ndikimit rus dhe kinez né rajon éshté Serbia.
BE-ja dhe SHBA-t¢ kané ndjekur tri objektiva né
marrédhéniet e tyre me Serbiné: (i) té kufizojné ndikimin e
Rusisé dhe Kinés; (ii) té normalizojné marrédhéniet
Serbi-Kosové; (i) t& mbrojné integritetin territorial té
Bosnje-Hercegovinés.

Edhe pse BE-ja dhe SHBA-té nuk e kané shterruar ndikimin
e tyre né Serbi, suksesi né arritien e objektivave té
mésipérm ka gené i kufizuar.  Deri mé tani Serbia ka
refuzuar t'i bashkohet sanksioneve té BE-sé kundér Rusisé.
Madje, ka béré hapa pas pérsa i pérket linjézimit me
pozicionet e politikés sé jashtme té BE-sé. Ndikimi i Kinés
né Serbi éshté rritur né vend gé té zvogélohej. Kjo vihet re
gofté né investime, né infrastrukturén qé lidhet me
siguring, apo lidhjet politike dhe kulturore. Serbia vazhdon
té mbéshtesé politikané gé me veprimet dhe retorikén e
tyre  kércénojné integritetin  territorial t& Bosnje-
Hercegovinés.

As BE-sé dhe as SHBA-sé nuk i mungon ndikimi né Serbi,
pasi kjo e fundit éshté e miréintegruar né strukturat
ekonomike peréndimore. Ajo kryen pjesén mé té madhe té
tregtise  s& saj me BE-né. Merr investime té



konsiderueshme té huaja direkte nga ajo. Théné ndryshe,
pa Peréndimin, Serbia nuk do té mbijetonte ekonomikisht.

Mirépo, refuzimi i Serbisé pér t'u bashkuar me sanksionet e
BE-sé kundér Rusisé nuk ka sjellé pasoja serioze pér
marrédhéniet e Serbisé as me BE-né dhe as me SHBA-né.
pér SHBA-né duket se merr pérparési trajtimi me kujdes i
Serbisé, pér té evituar njé ngjizje edhe me té forté té saj me
Rusing, dhe nga ana tjetér, njohja e realitetit faktik, té
Kosovés, nga ana e Serbisé, pér té kuruar pikat e dobéta té
sigurisé né rajon gé mund té shfrytézohen nga Rusia.

Edhe né rast té njohjes sé ndérsjellé mes Serbisé dhe
Kosovés, njé anétarésim i késaj té fundit né OKB, né
kushtet e pushtimit t& Ukrainés nga Rusia, e cila kérkon
gjithnj¢ e mé shumé té rishkruajé rregullat e rendit
ndérkombétar pérmes imponimit, duket i pamundur.

Ndérkohé gé europianét do té duhet té kuptojné se
pérmbyllja e konfliktit ndérmjet Serbisé dhe Kosovés nuk
éshté njé céshtje e sigurisé rajonale, por e sigurisé
europiane. Sidomos pas pushtimit te Ukrainés nga ana e
Rusisé. Pérderisa BE-ja mbetet e ndaré pér Kosovén dhe
parimet gé e cuan até drejt pavarésisé, éshté e véshtiré té
flasésh pér njé rend europian té themeluar mbi parime té
dakorduara gé do té arrijé t'i béjé ballé pér njé kohé té gjaté
agresionit rus.

Ndaj, shtetet anétare té BE-sé dhe NATO-s, gé deri tani nuk
e kané njohur Kosovén, duhet té I8vizin drejt njohjes sé saj.
Kjo do ta ndihmonte edhe veté Serbiné duke i hequr ¢do
alibi. Sikundér do ta privonte Rusiné nga njé levé kryesore
ndikimi né& Serbi dhe rajon. Rendi europian duhet té
mbéshtetet né bashkéjetesén demokratike, té& simbolizuar
né anétarésimin vullnetar té shteteve me té drejta té
barabarta né NATO dhe BE.

Nése BE-ja nuk gjen gjuhén e pérbashkét pér pérmbylljen e
ploté té& procesit té shtetésisé sé Kosovés, dhe
pérshpejtimin e procesit té anétarésimit té té gjashté
vendeve té rajonit né BE, brenda njé afati kohor té
arsyeshém, atéhere do té jeté e pamundur té flitet pér rend
té sigurisé europiane.

Me siguri, Rusia do té vazhdojé ta konsiderojé njékohésisht
Kosovén si "precedent ligjor" né raport me pushtimin e
Ukrainés, dhe si njé "akt té paligjshém" gé démton rendin
ndérkombétar té bazuar né rregulla. Po késhtu, Serbia do
té vazhdojé té vendos shenja barazimi me Ukrainén, si
“viktimé” e cénimit té integritetit territorial té saj pér shkak
té ndérhyrjes sé NATO-s né 1999, duke mos shfaqur asnjé

pendesé pér té kaluarén e saj gjenocidiale, e duke mos
preré as  kordonin  umbelikal me  Rusiné.



MBI AUTORET IMPRINT

Ditmir Bushati, ish Ministér pér Europén dhe Punét e  Fondacioni “Friedrich Ebert” | Rr. “Kajo Karafili”, Nd. 14,
Jashtme, ish deputet né Kuvendin e Shqipérisé. Hyrja 2, Kati 1 | Tirané | Shqipéri

Pérgjegjés:

Stine Klapper | Drejtoreshé e Fondacionit “Friedrich Ebert”,
Zyra e Tiranés

Tel: +355 4 22 509 86 / 733 06

Menaxhere Programi:
Mariola Qesaraku

Pérdorimi tregtar i té gjitha materialeve mediatike té
publikuara nga Fondacioni «Friedrich-Ebert» (FES) nuk
lejohet pa pélgimin me shkrim té FES-it.

Opinionet, konkluzionet dhe rekomandimet e shprehura né kété botim
nuk reflektojné domosdoshmeérisht ato té fondacionit “Friedrich Ebert”
ose té organizatave pér té cilat punojné autorét.



MES IDEALES DHE TE MUNDSHMES

%

Nése BE-ja nuk gjen gjuhén e
pérbashkét pér pérmbyllien e ploté té
procesit té shtetésisé sé Kosovés, dhe
pérshpejtimin e procesit té anétarésimit
té té gjashté vendeve té rajonit né BE,
brenda njé afati kohor té arsyeshém,
atéhere do té jeté e pamundur té flitet
pér rend t& sigurisé europiane.

Me siguri, Rusia do té vazhdojé ta
konsiderojé njékohésisht Kosovén si
"precedent ligjor" né raport me
pushtimin e Ukrainés, dhe si njé "akt té
paligjshém" qgé démton rendin
ndérkombétar té bazuar né rregulla. Po
késhtu, Serbia do té vazhdoj té vendos
shenja barazimi me Ukrainén, si

"viktimé” e cénimit té integritetit
territorial té saj pér shkak té ndérhyrjes
sé& NATO-s né 1999, duke mos shfaqur
asnjé pendesé pér té kaluarén e saj
gjenocidiale, e duke mos preré as
kordonin umbelikal me Rusiné.

